
ᔪᐊᓇ ᐊᕙ – ᑐᙵᓱᒃᑎᑦᑎᔨ  
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

 

ᐅᓪᓗᑦᑎᐊᕙᒃᑯᑦ ᐅᖃᓪᓚᒍᔾᔨᓪᓗᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒻᒪᓗ ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥᑦ, ᑐᙵᓱᒃᑎᑦᑎᔪᒍᑦ ᓴᖅᑭᑕᐅᓪᓚᑖᖅᑎᓪᓗᒍ ᐊᑐᕈᓐᓇᕐᓂᖅ 
ᒪᓕᒐᓕᕆᔨᒃᑯᓐᓂᑦ ᐃᓚᒌᓂᒃ ᐋᓐᓂᖅᓯᖅᑕᐅᑦᑕᐃᓕᑎᑦᑎᓂᕐᒧᑦ ᑭᒃᑯᑐᐃᓐᓇᓂᒃ 
ᐅᔾᔨᕈᓱᒃᑎᑦᑎᓂᕐᓂᒃ.  

ᑕᐃᒃᑯᐊ ᐅᕙᓐᓂᒃ ᖃᐅᔨᒪᙱᑦᑐᑦ ᔪᐊᓇ ᐊᕙᐅᔪᖓ.  

ᐱᒋᐊᓚᐅᙱᓐᓂᑦᑎᓐᓂᑦ, ᐊᒥᓲᙱᑦᑐᒥᒃ ᐃᖅᑲᐃᓯᒋᐊᕈᑎᑕᓕᒃ. ᐊᑏ ᐅᔾᔨᕈᓱᒋᑦᑎ ᐊᓂᕝᕕᐅᔪᓂᒃ 
ᑕᕐᕆᔭᕐᕕᖕᒥᑦ ᑐᐊᕕᕐᓇᖅᑐᖃᓯᑲᓪᓚᖕᓂᖅᐸᑦ. ᓴᓃᓪᓗ ᓴᓂᒃᑯᕕᖕᒧᐊᖅᑕᐅᖃᑦᑕᕐᓗᑎᒃ ᓯᓚᑖᓃᑦᑐᑦ 
ᐹ ᐊᓂᕙᓪᓕᐊᑎᓪᓗᑎᑦ. ᖁᔭᓐᓇᒦᒃ.  

ᐅᐱᕐᙶᒥ 2019−ᒥ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᒻᒪᓗ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᑎᖃᑎᒌᓚᐅᖅᐳᑦ ᐱᓕᕆᓂᕐᒥ ᐱᓕᕆᐊᒃᓴᐅᔪᒥ ᓂᐱᖃᙱᓐᓂᐅᔪᒥ 
ᓱᕋᖅᓯᓇᔭᖅᑐᒥ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓄᓇᕗᒻᒥ. ᑐᕌᒐᐅᔪᖅ 
ᑐᑭᓯᐅᒪᑦᑎᐊᕐᓂᖅᓴᐅᓕᖁᓪᓗᑕ ᐱᑕᖃᕆᐊᓕᖕᓂᒃ ᐃᓄᐃᑦ ᐊᕐᓇᐃᑦ ᑲᒪᓇᓱᐊᖅᑎᓪᓗᒋᑦ ᐃᓚᒌᑦ 
ᐋᓐᓂᖅᓯᖅᑕᐅᖃᑦᑕᕐᓂᖏᓐᓄᑦ ᐊᒻᒪᓗ ᒪᓕᒐᖅᑎᒍᑦ ᑐᓗᕈᑎᒋᕙᒃᑕᖏᓐᓂᒃ.  

ᖃᐅᔨᓴᕐᔪᐊᖅᓯᒪᒐᓗᐊᖅᑎᓪᓗᒋᑦ ᐃᓚᐅᑎᑦᑎᕙᒃᑲᓗᐊᖅᑎᓪᓗᒋᑦᓗ, ᑐᓴᐅᒪᔾᔪᑏᑦ 
ᑲᑎᖅᓱᖅᑕᐅᓯᒪᔪᑦ ᑖᒃᑯᓇᖓᑦ ᑕᒪᕐᒦᒃ ᐊᕐᓇᓂᑦ ᑕᐃᒪᓐᓇ ᐃᓅᓯᖃᖅᓯᒪᔪᓂᒃ ᐊᒻᒪᓗ 
ᐱᔨᑦᑎᕋᖅᑎᐅᔪᓂᒃ ᐃᑲᔪᖃᖅᑕᖅᑐᓂᒃ ᑖᒃᑯᓂᖓ. ᑕᒪᒃᑯᐊ ᖃᐅᔨᔭᐅᔪᑦ ᐊᒻᒪᓗ ᑐᓴᐅᒪᔭᒃᓴᐃᑦ 
ᑐᓴᖅᑎᑦᑎᓯᒪᔪᑦ ᑕᒪᕐᒦᖕᓂᒃ ᐱᒋᐊᓕᓵᕈᑕᐅᔪᓂᒃ ᐅᓂᒃᑳᓂᒃ, ᐃᓚᐅᓪᓗᑎ ᐊᒥᓱᒐᓚᐃᑦ 
ᐊᑐᓕᖁᔭᐅᔪᑦ ᑐᓴᖅᑎᑦᑎᔾᔪᑕᐅᓂᐊᖅᑐᑦ ᑭᒃᑯᓕᒫᓄᑦ, ᐊᒻᒪᓗ ᑕᒪᑐᒧᖓ ᑭᒃᑯᓕᒫᑦ 
ᐅᔾᔨᕈᓱᓕᖅᑎᑦᑎᓇᓱᐊᕐᓂᖅᑕᖃᖅᑎᓪᓗᒋᑦ.  

ᐅᓪᓗᒥ ᐃᓕᓴᖅᓯᕗᒍᑦ ᓱᓕᔪᓂᒃ ᐱᓕᕆᖃᑎᒌᖕᓂᕐᒧᑦ ᐊᒻᒪᓗ ᑐᙵᕕᒋᔭᐅᓪᓗᓂ ᑕᒪᑐᒧᖓ 
ᐱᓕᕆᐊᒃᓴᐅᔪᒧᑦ. ᑖᒃᑯᓇᖓᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᕘᑉ ᒐᕙᒪᖓᓂᑦ, ᓇᖕᒥᓂᖅᓱᖅᑐᓂᒃ, 
ᑮᓇᐅᔾᔭᒃᓴᓇᓱᐊᙱᑦᑐᓂᒃ, ᐊᒻᒪᓗ ᐊᒥᓱᑦ ᓄᓇᓕᖕᓂᑦ ᐃᓚᒋᔭᐅᔪᑦ, ᓇᖏᖃᑎᒌᒃᑐᒍᑦ 
ᓂᐱᖃᓕᖁᓪᓗᒋᑦ ᑕᒪᑐᒧᖓ ᐃᓚᒌᑦ ᐋᓐᓂᖅᓯᖅᐅᑕᕐᓂᖏᓐᓂᑦ ᓄᓇᕘᒥᑦ.  

ᑐᙵᓱᒃᑎᑦᑐᒪᔭᕋ ᕉᑕ ᐅᖔᓛᖅ ᐃᑯᒻᒪᖕᓂᐊᖅᑎᓪᓗᒍ ᖁᓪᓕᕐᒥᒃ ᐊᒻᒪᓗ ᑐᒃᓯᐊᕐᓗᓂ 
ᐃᖃᐅᒪᖁᓪᓗᑕ ᑕᐃᒃᑯᓂᖓ ᐱᕋᔭᒃᑕᐅᓯᒪᔪᓂᒃ ᐊᒻᒪᓗ ᐃᓚᒌᑦ ᐋᓐᓂᖅᓯᖅᑕᐅᖃᖅᑕᖅᑐᑦ, 
ᐱᓗᐊᖅᑐᒥᒃ ᑕᐃᒃᑯᐊ ᐃᓅᔪᓐᓃᖅᓯᒪᔪᑦ. ᐊᑏᑦ ᓂᐱᖃᙱᓚᐅᑲᒃᑕ ᐃᖅᑲᐅᒪᖁᓪᓗᑕ.  

(ᕉᑕ ᐅᖔᓛᖅ ᖁᙱᐊᖅᑕᐅᕝᕕᖕᒧᐊᕐᓗᓂ) 

ᖁᔭᓐᓇᒦᒃ ᕉᑖ.  

ᐊᒥᓱᑦ ᐃᓄᐃᑦ ᐊᒻᒪᓗ ᑎᒥᐅᔪᑦ ᑲᑎᒪᑎᒌᒃᑐᒃ ᐅᓪᓗᒥ ᑕᐃᒪᐃᓕᐅᕈᓐᓇᖁᓪᓗᑕ. 
ᐃᑲᕐᕋᐅᓂᐊᖅᑐᒥᑦ, ᐊᒥᓱᒐᓚᖕᓂᒃ ᖃᐅᖁᔭᐅᓯᒪᔪᑕᖃᐅᐳᖅ ᐅᖃᓪᓚᖁᓪᓗᒋᑦ ᐱᔾᔪᑎᖃᕐᓗᑎᒃ 
ᐱᓕᕆᖃᑕᐅᓂᕐᒥᖕᓂᒃ ᑕᒪᑐᒧᖓ ᑭᒃᑯᑐᐃᓐᓇᓂᒃ ᐅᔾᔨᕈᓱᒃᑎᑦᑎᓂᕐᒥᒃ, ᐊᒻᒪᓗ 
ᑲᔪᓯᕝᕙᓪᓕᐊᖏᓐᓇᖅᑐᑦ ᐊᖏᖅᓯᒪᔭᖏᑦ ᐃᑲᔪᖅᓯᕈᒪᓪᓗᑎᒃ ᐊᑐᕈᓐᓇᕐᓂᖅ ᒪᓕᒐᓕᕆᔨᒃᑯᓐᓂᑦ 
ᑕᒪᑐᒧᖓ ᐃᓚᒌᑦ ᐋᓐᓂᖅᓯᑕᐅᖃᖅᑐᖁᓇᒋᑦ ᓄᓇᕘᒥᑦ.  

ᖃᐃᖁᔪᒪᔮᒃᑲᒃ ᓯᕗᓪᓕᖅᐹᖑᓪᓗᒋᑦ ᒪᕐᕉᒃ ᑮᓇᐅᔭᖃᖅᑎᑦᑎᔨᕗᑦ, ᓕᓐᑕ ᕌᑦᓯᑕᐃᓐ, ᑲᑎᒪᔩᑦ 
ᐃᒃᓯᕙᐅᑕᖓ ᑖᒃᑯᓇᓂ ᒪᓕᒐᓕᕆᓂᕐᒧᑦ ᑐᙵᕕᖓ ᐋᓐᑎᐅᕆᐅᒥ. ᒥᔅ ᕌᑦᓯᑕᐃᓐ ᑐᙵᕕᖕᒧᑦ 
ᑮᓇᐅᔭᓕᕆᔨᐅᓪᓗᓂ 2014−ᒥᓂᑦ ᐊᒻᒪᓗ ᑲᑎᒪᔨᓄᑦ ᐃᓯᕙᐅᑕᐅᓕᖅᓯᒪᔪᑦ 2016−ᒥᑦ. 

(ᑕᑯᔭᖅᑐᕐᓗᒍ ᑕᕐᕆᔭᒐᒃᓴᒧᑦ ᖃᕆᑕᐅᔭᒃᑰᕈᑎ) 

ᖁᔭᓐᓇᒦᒃ ᒪᓕᒐᓕᕆᓂᕐᒧᑦ ᑐᙵᕕᖓ ᐋᓐᑎᐅᕆᐅᒥᑦ ᐊᒻᒪᓗ ᒥᔅ ᕌᑦᓯᑕᐃᓐᒧᑦ ᑐᓴᒐᒃᓴᕐᓄᑦ.  

ᖃᐃᖁᔪᒪᔮᒃᑲᒃ ᑭᖑᓪᓕᐅᓪᓗᒋᑦ ᑮᓇᐅᔭᖃᖅᑎᑦᑎᔨᕗᑦ, ᓴᓇᕝᕕᐅᔪᑦ ᒪᓕᒐᓕᕆᔨᒃᑯᓐᓄᑦ ᑲᓇᑕᒥᑦ, 
ᐊᒻᒪᓗ ᐅᐱᓐᓇᖅᑐᑦ ᑕᐃᑯᑦ ᓚᒥᑎ, ᒥᓂᔅᑕ ᒪᓕᒐᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᔨᕐᔪᐊᖅ ᑲᓇᑕᒥ. 
ᒥᓂᔅᑕ ᓚᒥᑎ ᐃᖅᑲᓇᐃᔭᖃᑦᑕᖅᓯᒪᔪᑦ ᒪᓕᒐᓕᐅᕐᕕᕐᔪᐊᒥᑦ ᑎᑎᕋᖅᑎᐅᓪᓗᓂ 2015-ᒥᑦ 2019-
ᒧᑦ, ᑎᒃᑯᐊᖅᑕᐅᓚᐅᖅᓯᒪᔪᑦ ᒥᓂᔅᑕ ᒪᓕᒐᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᔨᕐᔪᐊᖅ ᑲᓇᑕᒥ. 

(ᑕᑯᔭᖅᑐᕐᓗᒍ ᑕᕐᕆᔭᒐᒃᓴᒧᑦ ᖃᕆᑕᐅᔭᒃᑰᕈᑎ) 

ᖁᔭᓐᓇᒦᒃ ᓴᓇᕝᕕᖓ ᒪᓕᒐᓕᕆᔨᒃᑯᑦ ᐊᒻᒪᓗ ᒥᓂᔅᑕ ᓚᒥᑎ ᐅᖃᐅᓯᒃᓴᕐᓄᑦ.  

ᑭᒡᒐᖅᑐᖅᖢᒋᑦᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒻᒪᓗ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥᑦ, ᖁᔭᓕᔪᒪᔪᖓ ᑕᒪᕐᒦᖕᓄᑦ ᑮᓇᐅᔭᖃᖅᑎᑦᑎᔩᖕᓄᑦ, ᐃᒪᐃᓐᓂᖓᓄᑦ, ᑕᒪᓐᓇᓗᒃᑖᖅ 
ᓴᖅᑭᑦᑐᓐᓇᕋᔭᓚᐅᙱᑦᑐᑦ ᐃᑲᔫᑎᖃᓚᐅᙱᑉᐸᑕ ᐊᒻᒪᓗ ᐃᑲᔪᖅᓯᓚᐅᙱᑉᐸᑕ.  

ᑕᒪᕐᒥᐸᓗᒃ ᐱᓕᕆᐊᖏᑦ ᑲᒪᔪᑦ ᐃᓚᒌᑦ ᐋᓐᓂᖅᓯᖅᑕᐅᖃᖅᑕᖅᑎᓪᓗᒋᑦ ᐊᒻᒪᓗ 
ᐱᓂᕐᓗᒃᑕᐅᖃᑦᑕᖅᑎᓪᓗᒋᑦ ᓄᓇᕗᒻᒥᑦ ᓄᓇᓕᖕᓂᑦ, ᐊᑐᖅᖢᑎᒃ ᐱᓪᓚᕆᐅᔪᓂᒃ ᐱᔨᑦᑎᕋᐅᑎᓂᒃ, 
ᐱᓕᕆᐊᒃᓴᓂᒃ ᐊᒻᒪᓗ ᐃᑲᔪᖅᓯᖅᑕᐅᔾᔪᑎᓂᒃ ᓄᓇᕗᒻᒥ ᒐᕙᒪᒃᑯᓐᓂᑦ.  

ᑐᙵᓱᒃᑎᑦᑐᒪᔭᕋ ᐅᐱᓐᓇᖅᑐᑦ ᔪᐊᔅ ᕼᐃᒃᔅ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. ᒥᓂᔅᑕ ᕼᐃᒃᔅ 
ᑭᒡᒐᖅᑐᐃᔪᖅ ᓂᕈᐊᖅᑕᐅᕝᕕᒋᓯᒪᔭᖓ ᐃᖃᓗᖕᓂ−ᑕᓯᓗᒃ.  

(ᑐᙵᓱᒋᑦ ᒥᓂᔅᑕ ᕼᐃᒃᔅ ᖁᙱᐊᖅᑕᐅᕝᕕᖕᒧᑦ) 

ᖁᔭᓐᓇᒦᒃ ᒥᓂᔅᑕ ᕼᐃᒃᔅ.  

ᑭᖑᓪᓕᖅ, ᑭᒡᒐᖅᑐᐃᓪᓗᓂ ᓴᓇᕝᕕᖓᓂᑦ ᐃᓄᓕᕆᔨᒃᑯᑦ, ᑐᙵᓱᒃᑎᑦᑐᒪᔭᕋ ᐅᐱᓐᓇᖅᑐᑦ ᐃᓕᓴᐱ 
ᓯᐅᑎᐊᐱᒃ. ᒥᓂᔅᑕ ᓯᐅᑎᐊᐱᒃ ᑭᒡᒐᖅᑐᐃᔪᖅ ᓂᕈᐊᖅᑕᐅᕝᕕᒋᓯᒪᔭᖓ ᐃᖃᓗᐃᑦ−ᓯᓈ. 
ᐱᔨᑦᑎᖅᓯᒪᖕᒥᔪᑦ ᒐᕙᒪᒃᑯᓐᓂᑦ ᓯᕗᓕᖅᑎᐅᓪᓗᓂ, ᒥᓂᒡᑕ ᑲᒪᒋᔭᖃᖅᖢᓂ ᐊᖏᕐᕋᖃᙱᓐᓂᕐᒧᑦ, 
ᒥᓂᔅᑕ ᑲᒪᒋᔭᖃᖅᖢᓂ ᑳᖃᑦᑕᕈᓐᓃᖅᑎᑦᑎᓇᓱᐊᕐᓂᕐᒧᑦ, ᐊᒻᒪᓗ ᒥᓂᔅᑕ ᑲᒪᒋᔭᖃᖅᖢᓂ 
ᖃᓄᐃᓕᖓᓕᕐᓂᖏᑦ ᐊᕐᓇᐃᑦ.  

(ᑐᙵᓱᒋᑦ ᒥᓂᔅᑕ ᓯᐅᑎᐊᐱᒃ ᖁᙱᐊᖅᑕᐅᕝᕕᖕᒧᑦ) 

ᖁᔭᓐᓇᒦᒃ ᒥᓂᔅᑕ ᓯᐅᑎᐊᐱᒃ 

ᐊᐃᑦᑖᖑᒐᓗᐊᖅ, ᐃᓂᒃᓴᓕᐅᖅᑕᐅᖃᑦᑕᕐᓂᖏᓐᓄᑦ ᐊᑲᐅᙱᓕᐅᕈᑎᓄᑦ, ᑭᖑᓪᓕᕐᒥ 
ᐅᖃᖅᓚᒃᑎᐅᓂᐊᖅᑐᑦ ᐅᐸᒍᓐᓇᓚᐅᙱᒻᒪᑦ. ᑭᒡᒐᖅᑐᐃᓪᓗᓂ ᐅᐱᓐᓇᖅᑐᑦ ᓗᐊᓐ ᑯᓱᒐᕐᒥᒃ, 
ᖃᐅᖁᔪᒪᕙᒪ ᓴᓇᕝᕕᐅᔪᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᒥᓂᔅᑕᐅᑉ ᑐᖓᓕᐊᑕ ᐃᑲᔪᖅᑎᖓ, 
ᓯᑏᕙᓐ ᔮᒃᓴᓐ.  

(ᑐᙵᓱᒃᑎᓪᓚᕗᑦ ᓯᑏᕙᓐ ᔮᒃᓴᓐ ᖁᙱᐊᖅᑕᐅᕝᕕᖕᒧᑦ) 

ᖁᔭᓐᓇᒦᒃ ᓯᑏᕙᓐ ᔮᒃᓴᓐ.  

ᑲᒪᒋᓇᓱᐊᕐᓗᒍ ᐱᓇᐃᓗᑕᖅ ᐱᓂᕐᓗᒃᑕᐅᖃᑦᑕᖅᑎᓪᓗᒋᑦ ᐊᒻᒪᓗ ᐃᓚᒌᑦ 
ᐋᓐᓂᖅᓯᖅᑕᐅᖃᑦᑕᖅᑎᓪᓗᒋᑦ ᐃᓚᖃᖅᑎᑦᑎᖕᒪᑦ ᐊᒥᓱᓂᒃ ᑎᒥᐅᔪᓂᒃ ᓄᓇᕘᓗᒃᑖᒥᑦ. ᐃᓚᖓᑦ 
ᐱᕐᔪᐊᖑᔪᖅ, ᐅᐸᒃᑕᐅᖅᑳᖅᐸᒃᑐᑦ ᑎᒥᐅᔪᑦ ᓯᓚᑖᒍᑦ ᓄᓇᕗᒻᒥ ᒐᕙᒪᒃᑯᑦ ᐸᓖᓯᒃᑰᖕᒪᑕ.  

ᑐᙵᓱᒃᑎᑦᑎᔪᒪᔪᖓ ᐊᖏᔪᖅᑳᒻᒪᕆᒃ ᐊᒫᓐᑕ ᔫᓐᔅ, ᐊᖏᔪᖅᑳᒻᒪᕆᒃ ᐸᓖᓯᒃᑯᓐᓄᑦ ᓄᓇᕘᒥᑦ. 
ᓯᕗᓪᓕᖅᐹᖑᓪᓗᓂ ᐊᕐᓇᐅᓪᓗᓂ ᐊᖏᔪᖅᑳᒻᒪᕆᐅᔪᖅ ᐊᕕᒃᑐᖅᓯᒪᓂᖏᓐᓄᑦ V-ᒥᑦ; 
ᑭᖑᓪᓕᖅᐹᖑᔾᔮᓇᓂᓗ. 

(ᑐᙵᓱᒋᑦ ᐊᒫᓐᑕ ᔫᓐᔅ) 

ᖁᔭᓐᓇᒦᒃ ᐊᖏᔪᖅᑳᒻᒪᕆᒃ ᔫᓐᔅ.  

ᐅᐱᒍᓱᒃᑐᖓ ᐅᖃᓕᒫᕆᐊᒃᓴᖅ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥᑦ ᐊᖏᔪᖅᑳᖓᓐᓂᖔᖅᑐᒥᒃ, 
ᐅᓖᐱᑲ ᑲᓪᓗᖕᒥᑦ. ᒥᔅ ᑲᓪᓗᒃ ᐊᖏᔪᖅᑳᖑᓯᒪᔪᑦ 2014-ᒥᓂᑦ. ᑭᖑᓂᖔᑦᑎᓐᓂᑦ ᐸᐅᒃᑑᑎᒃᑯᓐᓂᑦ 
ᑲᑎᒪᔨᐅᓪᓗᓂ ᐊᖏᔪᖅᑳᒧᑦ ᑐᖓᓕᐅᓚᐅᖅᑐᑦ. ᐅᕙᑦᑎᑐᑐᐃᓐᓇᖅ ᖃᓂᒪᓐᓈᓗᖕᒥᑦ ᑕᒪᑐᒪᓂ, 
ᐊᖏᔪᖅᑳᖅ ᑲᓪᓗᒃ ᐃᖅᑲᓇᐃᔭᖅᓯᒪᔪᖅ ᐊᖏᕐᕋᒥᓂᑦ ᑕᐃᑲᓂ ᑲᒪᓂᑦᑐᐊᒥᑦ. 
ᐅᒡᒍᐊᕐᓇᕋᓗᐊᖅᐅᖅ, ᐃᓚᐅᔪᓐᓇᙱᒻᒪᑦ ᐅᓪᓗᒥ.  

(ᐅᖃᓕᒫᕐᓗᒍ ᐅᖃᐅᓯᒃᓴᖏᑦ) 

ᑭᖑᓪᓕᕐᒥ, ᑐᙵᓱᒃᑎᑦᑐᒪᕙᕋ ᔮᓐ ᒪᒃᓚᐃᓐ, ᐊᖏᔪᖅᑳᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕘᒥ, ᐊᒻᒪᓗ ᑐᑭᒧᐊᒃᑎᑦᑎᔨ ᓄᓇᕗᒻᒥ ᒪᓕᒐᕐᓂᐊᖅᑎᓄᑦ ᐃᑲᔪᖅᑕᐅᓂᕐᒧᑦ ᐱᓕᕆᐊᖅ. ᒥᔅᑕ 
ᒪᒃᓚᐃᓐ ᐃᒪᐃᑦᑑᖃᑕᐅᖕᒥᔪᖅ ᒪᓕᒐᓕᕆᔨ ᒪᓕᒐᓕᕆᔨᒃᑯᓐᓂᑦ ᐱᖁᔭᕐᔪᐊᓕᕆᔨᒃᑯᓐᓂᓪᓗ 
ᓄᓇᕗᒻᒥ ᒪᓕᒐᓕᕆᔨᒃᑯᓐᓂᑦ.  

(ᑐᙵᓱᒋᑦ ᔮᓐ ᖁᙱᐊᖅᑕᐅᕝᕕᖕᒧᑦ) 

ᖁᔭᓐᓇᒦᒃ ᒥᔅᑕ ᒪᒃᓚᐃᓐ.  

ᒫᓐᓇ ᑐᓂᓕᖅᐸᕋ ᒥᔅ ᓇᓕᓂ ᕙᑕᐸᓕᒧᑦ. ᒥᔅ ᕙᑕᐸᓕ ᐊᑐᕈᓐᓇᕐᓂᖅ ᒪᓕᒐᓕᕆᔨᒃᑯᓐᓂᑦ 
ᑖᒃᑯᓄᖓ ᐃᓚᒌᓂᒃ ᐋᓐᓂᖅᓯᖅᑕᐅᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᒃᓴᐅᔪᒥᒃ 
ᓯᕗᓕᖅᑎᐅᖃᑎᒌᖑᓪᓗᓂ, ᑭᒡᒐᖅᓱᐃᓪᓗᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ, 
ᐱᓕᕆᔨᐅᖃᑦᑕᖅᓯᒪᓪᓗᓂ ᐊᖏᖅᑳᖑᓪᓗᓂ ᐅᖓᑖᓂᑦ 10 ᐊᕐᕌᒍᐃᑦ. 

(ᓇᓕᓂ ᐅᓂᒃᑳᕐᓂᐊᖅᑐᑦ ᐊᑕᖏᖢᒃᑖᕐᓗᒍ ᐱᓕᕆᐊᒃᓴᐅᔪᒥᒃ, ᐅᖃᐅᔾᔨᒋᐊᖅᑎᓄᑦ ᑲᑎᒪᔨᐅᓛᑦ 
ᐊᒻᒪᓗ ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓇᓱᐊᕐᓂᕐᒧᑦ).  

ᖁᔭᓐᓇᒦᒃ ᒥᔅ ᕙᑕᐸᓕ.  

ᑭᒡᒐᖅᑐᖅᖢᒋᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕘᒥ, ᖁᔭᓕᔪᒪᑦᑎᐊᖅᑐᖓ ᑭᒃᑯᓕᒫᓂᒃ ᖃᐃᓯᒪᖃᑕᐅᔪᓐᓇᕐᓂᖏᓐᓄᑦ ᓴᖅᑭᑕᐅᓕᖅᑎᓪᓗᒍ 
ᐊᑐᕈᓐᓇᕐᓂᖅ ᒪᓕᒐᓕᕆᔨᒃᑯᓐᓂᑦ ᑖᒃᑯᓄᖓ ᐃᓚᒌᓄᑦ ᐋᓐᓂᖅᓯᖅᑕᐅᕙᒃᑐᓄᑦ ᓄᓇᕘᒥᑦ – 
ᐅᔾᔨᕈᓱᓕᖅᑎᑦᑎᓇᓱᐊᕐᓂᕐᒥᒃ.  

ᓇᖏᖃᑎᒌᒃᖢᑕ, ᓂᐱᖃᓕᖅᑎᑦᑐᓐᓇᖅᑕᕗᑦ ᐃᓚᒌᑦ ᐋᓐᓂᖅᓯᖅᑕᐅᕙᒃᑐᑦ ᓄᓇᕘᒥᑦ.  

ᑕᐃᒫᖅᐸᓪᓕᐊᓕᖅᖢᖓ, ᑐᙵᓱᒃᑎᑦᑐᒪᕙᕋ ᐅᓕᕕᐊ ᔨᔅᓚᑦ ᑯᕆᔅᑕᓐ ᑲᐅᓇᒃ ᐃᓕᖅᑯᓯᑐᖃᒃᑯᑦ 
ᑲᑕᔾᔭᖅᑎᓪᓗᒋᑦ ᓴᖅᑭᔮᖅᑎᑦᑎᓪᓗᑎᒃ.  

(ᑲᑕᔾᔭᖅᑐᑦ ᖁᙱᐊᖅᑕᐅᔪᑦ) 

ᖁᔭᓐᓇᒦᒃ ᐊᒻᒪᓗ ᐅᓪᓗᖃᑦᑎᐊᕐᓂᐊᖅᐳᓯ ᐃᓘᓐᓇᓯ. 


